
Simi vami ki ste totu
Lipi pozdrav šaljen sprotu
I onimi ki su vani
Finili su ludi dani

Sih vas skupa jako volin
I za malo pažnje molin
Umirite malo dicu
Kad bun čital optužnicu

Prije toga pozdrav kreće
Tamo kadi čut me neće
Kadi god Bribirci žive 
V pitome i v zemlji dive

Za Bribir njin srce tuče
Dokli se po svitu muče
Za mesopust i mačkare 
Običaje štuju stare

Jako vole ovo štivo
Se dok lupa srce živo
Zato ću ga vavon leti 
Objavit na interneti

Pa nek celi svit se divi
Kako stari Bribir živi
Grad kij nigda davno prija
Nosil ime Assessija



Prošlošću sej grad ponosil
Bilo ko daj ime nosil
Ponosan na stari dani
Na Zrinjski i Frankopani

- 1  -
Frankopanon sej omaklo
Da za zidat triba staklo
Činjenicu nisu znali
Se su kamikon zidali.

A danas je nišća želja
Pripeljala «GRADITELA»
Sakoga va oki žuli
Kad pogljeda prema kuli

Tamo pak nij od prolića 
Niti jednoga čunića
Ni bandire nij već črne 
Neznaš kad se ki obrne.

«GRADITELJU» nema premca
Lipo zišla muj kredenca
A kakove sprdačini
Kad sašiju se koltrini

Krov proziran Bože mili
Manivali popizdili
Neznaš kadij bila flajba
Na krivoj šla mesto gajba

Štacija je bila tada
Općinska nan stara zgrada
Ljudi moji ke lipoti
Videli bi ki se poti

Znale bi i mrtve duše

Ki prdi i kamo puše
Znalo bi se tu nij kraja
Ki komu zanaša jaja

Sul dnevnice o pol noće
Dal kompjutor još klopoće
Danas triba se veselit
V kulu triba sih preselit

«GRADITELJ» je pljunul lani
Na trud starih Frankopani
Zato neću rič da čujen
Pred vami ga osuđujen

Još bin sudil i onomu
Ki muj v ruki dal diplomu
A va Sibir bin potiral
Onog kij to financiral

Čijaj dovuć bilaj želja
Nepismena «GRADITELJA»
Pa da našu kulu staru
On pretvori va mačkaru

Prokleto jin bilo sime 
Sudit će jin Bog i vrime

TTAAMMBBUURR

AABBUUKKAATT

Ča napadaš mesopusta
Se ti pina gre na usta



Boljej imit «GRADITELJA»
Neg ko Boston davitelja

Pusti da se i ja javin
Sav svoj narod da pozdravin
Lenčine i proleteri
Dicu i penzioneri

I onih ča gredu k maši
Lopovi i odlikaši
A pozdrav se jedan hiti
Sin Bribircen ki su v sviti

Z Bribira do Himalaje
V Nju Zeland i na Havaje
Mika Juran je v Sidneji
Prit će kad bu na turneji

Njego, Nada a i Meri
Isto prit će vavoj eri
Evro njuz nan šalje kriki
Malo nas je još v Afriki

Redon sih ja zoven sprotu
Mesopustu za porotu
Da projektu damo smisal
Bez obzira ki gaj risal

Da ton krovu više manje
Damo niko postojanje 
Za njega pak još od lani
Općinari kuju plani

Nakane su prve bile 

Tu uzgajat te činčile
Ma niki kroz zubi bunca 
Ton blagu ne triba sunca

Još san čul na svoje uši
Tu zadruga smokve suši
Punoj svitla i ne puše
Pa se lipo smokvi suše

Vele kako narod zbori
Da se Željka sunča gori
Pročelnica od kulturi
Pod staklon da brže škuri

Općina sad lipo mari
Za Bribirski dečki stari
Na kuli će va srid sela
Svitit svitlo od bordela

Osjećaji bit te lipi
Jebat ote kot paripi
Jebeš v noći il po danu
A cel Bribir tij na dlanu

TTAAMMBBUURR

SSUUDDAACC

Nafta, barut, dolar, konop
Toj zapadni novi omot
Teror, kuran i nasilje
Cvate kadi zlato sije



Ovoj samo mića slika
Danas vanjska politika
Višej rata nego mira
Dokli Džordž Buš dirigira

Valjda ljuden pamet smeta
Kad jin narod bude meta
Sićamo se ko va bljesku 
Kakoj finil Čaušesku

Sad je Bagdad meta prava
Huseinuj pala glava
Sudbina pak ja nis bena 
Ista čeka Bin Ladena

Na odstrelnu klal bin listu
Ja sakoga teroristu
Pulitiki lipa fala
Nebin otel na višala

Tamo oću pun veselja
Poslat ovog «GRADITELJA»
Škvadru, livel, koloturnjak
Znet mu valje triba umnjak

Pokrečit mu saki škerac
Vriti važgat milikerac
Popišat mu se na sliku
Kriv je zavu politiku

TTAAMMBBUURR

AABBUUKKAATT

Lipa naša domovino
Jel bolje reć imovino
To va viši rang sad spada 
Samo melje naša vlada

Ne postoji rič moralno
Si ga vole sad oralno
Prisluškuju vele sada
Tamo kadi niš ne vlada

Pak se ženske političke
Sad boje za svoje pičke
Prišle su na vražju muku
Da jin ga tu ne zavuku

Kad su već na redu ženi
Lice valje zarumeni
Sad se boje i mitinga
Niš od toga bez liftniga

Ideje jin valje sinu 
Da zategnu gubičinu
To dobro da se isplati
Dahnut ote i plakati

Kad san već tu na Kaptoli
Smiju se si apostoli
Ne moru reć više opa 
Gričkoga ne čuju topa

Zagrebačku uru staru
Hitno dali su tišljaru
Nij to trica niti bajka 
Lov na uri sad je hajka

Da ne bude komu krivo



Va pitanjuj urar Ivo 
Ljudi smo ma nismo beni
To su male uspomeni

Pitanjej još jedno velo
Jel piranski zaljev selo
Predsjednik nan Stipa zija
Zabit kolci tu čin prija

Dok se Janez ohovisti
Klast uz kolci bele gljisti
Pustit ribu pofarbanu
Ne po noći neg po danu

Kad zagrize gljisti riba 
Satelitu malo triba
Nij to farsa niti trica
Totu oće bit granica

TTAAMMBBUURR

SSUUDDAACC

Općinarih opet diran
Ni zavrhon nisan miran
Tamoj jako lipa slika 
Nać ćeš konja, kravu, bika

Bog sačuvaj kad greš v goru
Ni pomislit na motoru
Laso, vili i oprta
Bez toga neć vidit vrta

Zbog toga me srce boli
Zač je zaprt otok goli
Spravil bin za male pare
Nesavjesne te stočare

V novinah su glavna tema
Kravi Bećiri Azema
Kad na pašu one krenu
Napadnu i ku god ženu

Pizdarije tu ne fali
Žena fini va špitali
Da rezultat bude bolji
Kravi fine v našen polji

Kij potegal totu žicu
Tribalj ima konjušnicu
Tu su kravi još za lazna
Tribljij štala lipo prazna

Zbog seg toga na udari
Komunalac naš je Hari
On nezgodu shvaća ovu
Putovnicu dela novu

Općina ima u vidu
Da ga šalje va Koridu
Tamo neće gljedat sliki
Učit će se borit z biki

Prnest oće, reć se mora
Diplomu za matadora
Narod neće imit brigu
Kad bu v lihi sadil rigu

TTAAMMBBUURR

AABBUUKKAATT

Sad poklanjan dvi stranice
Ivi Mici poštarice
Iako me se ne tiče 
Najbolje v Bribiru fiče

Voli društvo, voli piće
Ma s volanon nima sriće
Prema šumi ista ruta
Odnesla muj dva auta

Ki dan bil to neznan ni ja 
Crvena se vozi kia
Gre na delo gori v šumu
Nesmi kasnit, toj na umu

Kia klizi, on je vezan
Al nij ni malo trezan
Da se priča bolje shvati
On gre drito od Renati

Jel v njen greška il va kiji
V Kurini su v provaliji
Oko bukvi koti zmija 
Omotala tu sej kia

Ive se na cistu diže
A i pomoć valje stiže
I to ljudi ki ga znaju
Ča tij bilo ga pitaju

Simi pravi razlog isti
Konji bili su na cisti
Objašnjenje baš ne diši
To su bili beli miši

Nij imel niš veću sriću
Kad materi zel je fiću
Opet lipo v goru kreće
Nezna da do gori neće

Fićoj star i nima sluha
Često oće da zakuha
A ovomu još nič fali
Sam od sebe se zapali

Gljeda Šimac dal to sanja
Gori fićo kot plasanja
Brže lovi friška zraka
Fićoj zgorel prije mraka

Od fićekaj ostal popel
Sad se vozi sestrin opel
Kad gre v goru da nij šteta
Ostavi ga spred bufeta

I na kraju farse ove 
Nevolje ga stižu nove
Va «Vepru» u naše Loli
Dado važgal muj postoli

Uz kamin se sada stišće
Odštetu od Dadi išće
Dado plaća nen vas varat
Novi mobilni aparat

Postolij on već bil prije



Naručil od šumarije
Pa fiče kroz zubi beli
Sluša se na mobiteli

TTAAMMBBUURR

- 11 --
SSUUDDAACC

Niš ne pravi ti za Dadu 
Toga v celon sviti znadu
Kadi god igraju naši
On se najde va toj kaši

Lanij kupil limuzinu
I napustil domovinu
Zel je pasoš i vozačku
Krenul lipo va Njemačku

Uredil je temeljito
Mečku v koj sej vozil Tito
Šahovnice, kocki, znački
Rekviziti navijački

Zel je još jednog šofera 
I suseda Olivera
Ma sul stigli do granice
Kad su pukle jin kočnice

Ne staju za tu sitnicu 
Moraju na utakmicu
Već su skoro na pol puta
Sad moraju van z auta

Uli motoruj potriba
Kad ga nij motor zariba
Va motoru jako škripi
Razleteli su se klipi

Šlep službu sad Dado zove
V avanture kreće nove
Skupa bit će ova tura
Kilometar – dva eura

Pred zoru se Berlin lovi
Dado išće motor novi
Već zapolnej se gotovo
Vozilo sad ima novo

Ima samo jednu želju
Jebe mater «GRADITELJU»
Švabi kij ta motor slagal
I vlasniku ki gaj lagal

Kuliko muj kesa tanja 
Nij mi otel dat do znanja
Alij ženu telefonon
Zval da pride avionon

TTAAMMBBUURR

AABBUUKKAATT

Gren sad malo do Kičera
Do pajdaša Želji Mera
Istinu san doznal živu
Na Rab doklij vozil pivu



Pride doli v ranu uru
Triba prit još ku god turu
Talja bačvi i razlaže
A gospođa gre z garaže

Gospon di van je kultura
Kaj neznate kojaj ura
Željku živac diže valje
V postilju ju nazad šalje

Ali gospa diže viku
Šalje ga va onu niku
A Mer spravno odgovara
Kurbetino jedna stara

Odpravi ju kako valja 
Za njun punu bačvu talja
Baba vajer nogi diže
Ali bačva sve je bliže

Svatilaj da to nij šala
V garažu sej zaključala
Ali prvo Bože sveti
Bačva nutar joj uleti

Sada Želja ima brigu
Ča otpeljat va butigu
Kakoj pravdal ovo bure
Kad prišloj do inventure

Uspomene to su stare
Zač nij više pivovare
Nij ostala niti značka 
Pivovara Karlovačka

A v rukah od Želji Mera

Sad je volan od miksera
Radej pak šal va Mavrići
Postat majstor za stupići

Antončeva ljubav prva 
Još su uvik v gori drva
Vi ki niste još va toki
Dva misecaj već na soki

TTAAMMBBUURR

SSUUDDAACC

Dogodilo to sej zbilja
Oganj niti mladi Vilja
On se diže najranije
Voli kuću da zagrije

Neće važgat se otprva
Sirova su valjda drva
Ideja mu sine fina
V kanisterij još benzina

Da to važge baš muj stalo 
Podlet oće samo malo
Ali benzin oganj voli 
Stvar izmiče tu kontroli

Srićun nij to plinska boca
Na kati bi ubil oca
Milorad se čudon čudi
Da ga bomba v kući budi



Bum jedanput, bum ti dvaput
Od koga san to napadnut
Oprezno opira vrata 
Sanil žrtva atentata

Ili me to z gornje cisti
Napadaju teroristi
Zidi črni vela šteta 
Z dimnika leti rozeta

Teče Zoran odozdola
Kantu nosi on jupola
Milorad rukun po stolu
Mater tebi i jupolu

Kroz poneštru ću te hitit
Kad neznaš ni oganj snitit
Još se Zoran tu šnjin kara
Bar ne tribaš dimnjačara

Kad san već u Milorada
On je opet lovac sada 
Shvaća društvo na kraj sega
Da ne more se bež njega

Opet članon on postaje
Mladin lovcen savjet daje
Mladež plaća dosta novca
Da polože ispit lovca

Kad stažiranje dospiju
Izlaze pred komisiju
Devet ih je uspjeh vredan
Ne položi niti jedan

Milorad se posla lovi
Spravlja ih za ispit novi
Za škropec ma ne za novci 
Osposobit mladi lovci

Za rukun mu to polazi
Veze svoje pronalazi
Doziva ih z mobitela
Računica bit će bela

S pravilnikon to se kosi
Rakija se zgoru nosi
Danas ponosno ih gljeda
Sad su lovci si odreda

TTAAMMBBUURR

AABBUUKKAATT

Odbor mjesni novij sada
Friška krv Bribiron vlada
Nisu livi fala Bogu
A skroz desno tamoj tesno

Predsjednik tog kluba nadi
Prvaj truba od paradi
Pak mu društvo poručuje
Davore nek sad se čuje

Starin jarcen zapri jasla
Da ne ližu više masla
Dobro pazi oko šanka
Da ne kladu ti mišnjaka



Jer Danica zvezda veli
Još jih je fanj v našen seli

Rič dvi sada vavoj hori
Moran tu reć za izbori
Misli mi sad brzo gmižu
Na veliko već se ližu

Uči se od rana dela
Ljubičice moja bela
Bribirski moj dragi puče
Ne zna se šća krava muče

Od zemljane čujen stranki 
Daj projekat va nastanki
Kulaj sada provokator
Brzo će bit inkubator 

Na veliko se divani
Da uzgajat ote vrani
Isto vrelo tvrdi sada 
Da panika poljen vlada

Bili vaši ili naši
Sad se znimlju si mejaši
Morel čovik ispred Boga
Bez zemljišta ostat svoga

Oćel se va mutnon lovit
Ki će koga tu ulovit
Otel opet za svedoci
Pozivat se pokojnici

Ali stvar nij tako loša

Se bit oće senokoša
Pak te redon ki jin brani
Tuda past spod kuli vrani

TTAAMMBBUURR
- 18 --
SSUUDDAACC

Zdravstvoj bolno stadij zadnji
Ki dočekat oće Badnji
Oćil imit za tableti
Dok ohlade ti se peti

Još da priča bude gora
Kako zibrat sad doktora
Ako oćeš lakše disat
Kuću moraš mu prepisat

Ako imaš pak mirišće
Tebe čeka čistilišće
Komu ćeš se molit Bogu
Kad ti flaknu zdravu nogu

Grda prišla su vrimena
Zub te boli – nij ramena
Prekrižiš se Bože sveti
A jaja su v epruveti

Čujen kako zvona zvone
Nete valjda sada pome

Med nogami kad zasrbi
Lipo kreneš ovdi z Vrbi
Moreš zet sobun i sina 
Štura pravac Kosavina



Tu se piva a ne plače
Lipo ženske gaće slače
Publika to jako voli
Kad padaju halje doli

Zatancaju, zapivaju 
Kunelićih dvisto daju
Toj tarifa nepisana 
Valjdaj skuplje prije dana

Neka niki ne zamiri
Omladina tu se smiri

TTAAMMBBUURR

AABBUUKKAATT

Gradac selo složno malo
Celoj v našu salu stalo
Dali su va peti vetra
Si su v domi osin Petra

Civilku su doma sukli
V Frankopani se obukli
Načinili kulu velu
I frit jednu punu zdelu

Staklenik od celofana
Od ulikav jedna grana
Ki stari grad jako voli
Općinari kurac boli

Oni i ne posustaju
Se od sebe sada daju

Za krabulje želja žarka
Pripeljanaj v salu barka

- 20  -
Spod jarbola Ćuk se slači
Pali motor va kalači
Draško se po barki viša
Pokazuje redon miša

Jel to lipo on ne pita
Njega prati ženska svita
Si pivaju i tancaju
I lipo se zabavljaju

Da jin mašti baš ne fali
Rimsko carstvo prikazali
Punoj ognja puno žara
U Cezara slaninara

TTAAMMBBUURR

SSUUDDAACC

Ima jedna žena fina
Toj z Dolčini Katarina
Prišlaj v Bribir, pelja mlaje
Za Udrugu dari daje

Agenciju svoju malu 
Pripeljalaj v našu salu
Puno darih da ostavi
Da se s nami tu zabavi



Vesela san nisan slipa
Zabavaj tu jako lipa
Pripovidat oću dici
I materi svojoj Mici

Stara pisma srce cipi
Od Bribirac pozdrav lipi
Ženila je hćer i sina
Sope pisma od davnina

Rodbinaj tu z celog svita
Saki svoju pismu pita
I jedna je želja pala
Ona stara «Biži mala»

Lete beči kot va bajki
Toj želja od njene majki
Opet će se Kati svirat
Valjda će nas još donirat

Običaji voli naši
I Bribirski tamburaši
Pozdrav Ivanki i Mici
Tako Braci i Katici

TTAAMMBBUURR

AABBUUKKAATT

Štorijaj još jedna mića
Mladog Mili Skočilića
Radujen se ča još živi
Djevojačkoj poli Ivi

Običaj je daj četrtak 
Na gubicu skače vrutak
Vina dosta totu nije
I petak se dalje pije

Od Bufeta do Renati
I dalje se onda klati
Milenkoj i dalje žejan
Zaprl bircus i naš Dejan

Dalje tura Pariz – Dakar
Okrenul je pravac Bakar
Proletel je tako Šmriku
Lovi pravac pravo v Riku

Jedan cirkul malo krivlje
A naš Mile lipo drimlje
Z druge strani taksić plazi
Neveruje ki su vrazi

Vozi čovik desno livo
Valjdaj Mili bilo krivo
Cirkul livi cirkul desni
Našli su se oni v tesni

Kriv je Mile nema zbora
Čovik ostal bez motora
Bez motora i rotora
Beseda sad pada gora

Finilaj tu ova tura
Eto vraže dva pandura
Alkotest se sada znimlje 
A naš Mile dalje drimlje

Zapisnik je šlo zarana 



Ločen vino već dva dana

TTAAMMBBUURR

- 23  -
SSUUDDAACC

Kladan ovo v šentenciju
Stel ča čuli o džet skiju
To plovilo Dado ima
Kamo sotin brzoj zima

Počel on je plani kovat
Bribir mora to putovat
U Krstićaj velik dvor
Skuter tamo pelja Čor

Stara simka prikolica
Ne vuče ju magarica
Pruga Novi – Pećurišća
Otel finit poli drišća

Do Renati jih je troje 
A od Vrbi samo dvoje
Draško lipo vozi sprida
V prikolicu Dado sida

Džet ski da ne pade doli
Dado jako pismu voli
Zelena su tužna polja 
Jel ka pisma od te bolja

Kruli Dado se se ori
Dok su prišli va Podgori
Odredišćej, Draško staje
Livun rukun signal daje

Nij obličil on za lazna
Prikolica zjapi prazna 
Nezna kuda on da vozi 
Zove Eli daj pomozi

Nebin otel kalvariju
Zani sobun bateriju
Prija nego svane zora 
Gremo iskat Dadu Čora

Tako ženi mi i dice 
Odletel mij s prikolice
Veli Eli niš ne brini
Nij on dalje od Dolčini

I na pravdi našeg Boga 
Z grma viri jedna noga
Načešano Dadi lice
A na cisti tenisice

Jebe Drašku onu niku
Mislel san greš spomeniku
Sada mu se ljudi smiju
Jebe mater i džet skiju

TTAAMMBBUURR

SSUUDDAACC

Novi život novi ljudi
Gora sad se jako budi
Dal za delo il veselje
Znikloj gori sad naselje



Nova mjesna zajednica
Nov poredak nova dica
Poštuju se običaji
I dočeki i snošaji

- 25  -
Šentencija ova sada
Pita zač lopovluk vlada
Zač se va soj toj lipoti
Kad čovik se stalno poti

Kradu gori se bloketi
Flašincugi i parketi
Mačkule se pile brajne 
Koda su od fine trajne 

Ke su sada sili totu
Da očiste kuću sprotu
Moraš muški to podnosit
I opet poć gori kosit

«GRADITELJ» je kriv za muki
Sada sablju zimljen v ruki
Ča si s kulun otel postić
Da ti glavu moran odsić

Neznan čemu još se nadaš 
Dal gladovat kot i Glavaš
To tij bila zadnja nada 
Upravo ti glava pada

(UDARAC SABLJUN)

AABBUUKKAATT

Za novin je leton bilo
Kad sej ovo dogodilo
Dugoj bila tema dana
Održan je zbor građana

Ovoj rekal Joso grobar
Odaziv je dosti dobar
Tema dobra i ne mala
Bilaj skoro puna sala

Nij bil cilj da prođe vrime 
Složili se si sa time
Naglasak je ovoj temi
Lokalni su tu problemi

Počele su diskusije 
Sav se narod naglas smije
Bilaj totu premijera
Andri Šecka i Dilbera

Andre svoje pravo išće
Zač je prodal gradilišće
Niki gradnju tu zabranil
On muj mater jebat kanil

Nij tu Andre brzo finil
Nezna ki muj to načinil
Ničije su ovo zloće
Veli Andre nać ga oće

Dilberov nij problem mali
Kucka su mu otrovali
Veli Dilber kapric nišći
I to v njegovon dvorišći



Veterinar toj obavil
Ali niki muj dojavil
Zaključke donaša brze
Susedi ga jako mrze

Zagrozil sej Dilber jako
Neće to proć samo tako
Zna ljudih na položaju
Podršku mu oni daju

Na višu će poć instancu
Zač je kucak bil na lancu
Odajen van tajnu velu
Stalnoj kucak bil po selu

TTAAMMBBUURR

SSUUDDAACC

Daj ne seri i ne mlati
Reci čagod zavi tati
Ki su lipo zeli meru
I Picanu Oliveru

Bilo manje ili veće
Glavno da se cistun kreće
Pežo motor dobra marka
Oliveru ljubav žarka

V kotlovnici neka sniva
Lancunon ga on pokriva
Kaciga, ključ, dokumenti
Na sici su va momenti

Pedantno on to pokrije
Zadovoljstvo niš ne krije

Punin plućin zrak udiše
Vozit ću se nima kiše

Centralno na malo manje 
Onda ode na spavanje
Nij zaključal to muj greška
Kupovnaj moć jako teška

Harači se ča se stigne 
Prija neg se čovik digne
Oliver je v jednoj vodi
Samo lancun tuj na podi

Vidi čuda vidi vraga 
Od motora niti traga
Po selu se Oli skita
Za kacigu redon pita

Njemu nada još ne vene 
Jel ka kadi ispod cene
Ki broj tribaš i ku boju
Oćil našu ili svoju

Toj motorić ma nij greda
Našal ga je u suseda
Da ne kradu više dica 
Zaključanaj kotlovnica

Ali glasi dalje bruje 
Opet Bribir ne miruje 
Potrefilaj ista srića
Našeg Miću Pećanića

Lopov sistem ima isti
Renolić je tu na cisti
«GRADITELJU» dostaj toga
Otpeljal gaj kot i svoga

Ti banditi niš ne haju 
Daj bil renol za prodaju
Na poneštri tuj tabela
I broji od mobitela

Prišal Mića v noći z tanca
V oki mu se suza glanca
Za renolon malo kuka 
Jutro čeka ga Preluka

Slaninu i jaja prži
Do Preluki bit će brži
Zide z kuće dvor zapira
Livo oko neda mira 

Čoću sada kud da išćen
Vidi park – plac je očišćen
Kuda iskat ravnoj nuli
Moždaj doli na cirkuli

Va velikon svojen bolu
Potekal je brzo zdolu
Ne veruje više vase 
Tu renolić travu pase

Renol nisu upalili 
Pa ga totu zahitili
Važgat nisu oni znali 
Samo žnjore počupali

Jadan on se jako grozi
Renolića dalje vozi
Zel gaj nazad v svoje ruki
Neće finit na Preluki

Srićun on nij imel Fapa
Otpeljala bi ga klapa
Narod pravi sada smihon
Sekuritij pod orihon

TTAAMMBBUURR

AABBUUKKAATT

Jedanajstog u Martina
Probaj bila mladog vina
Sabralo se društvo naše
Dvi te popit iza maše

Oprlo sej nebo vele
Niki nij okrenul bele
Dok daž društvo ovo moči
Tamara in vino toči

Falelo joj nije čaša
Onaj glavni točinbaša
Još da rečen majko mila
Dostij jila, dosti pila

Lipa gesta bez zezanja
Filip janjca in poklanja 
Pršut, sir i piletina



A na prisnac teče slina

A Bribirski tamburaši
Kad zasopu se se praši
Dok na crikvi zvonac zvoni
Lumbreli su va pogoni

Lumbreli se opiraju
Ali tancat ne sustaju
Kakoj lipa ta užanca 
Pod lumbrelun kad se tanca

Armunika i tambure 
Ne broje se totu ure
Kasne ure tu se love 
Ljilja doma društvo zove

U njej doma suho fino
Lokalo sej črno vino
Sada Šele berdu svira 
A Tamara dirigira

Finilj i ta dilajla 
Ljiljaj sada kinder frajla 
Da mi sunce žarko grane 
Oćel mi oživit Frane

Jel od krve ili vina 
Na usta mu zliće pina
Prvi put je zaprl vrata 
Nij se spustil delat s kata

Dobro shvaćan nisan guska
Na Parčevij cista uska
Zapri malo gubičinu 
Jolej zletel v potočinu 

Pukla šajba a i glava
Vlastelić mu pomoć dava
Z dirakve potegne grublje
A Jole propada dublje 

Mokra zemlja a i lihi
Si su sada v jednon smihi
Na kaktus Ligatić sliči
Al to nij kraj ovoj priči

Dirakva gaj dosta zbola
Gremo minjat sada kola
I va teškoj ovoj muki
Diže taksić se na ruki

Kad auto bu na mesti
Ive kolo ti namesti
Toj po noći ne po dani
A va Ivi maligani

Zaspal Ive si mu sveci
Ode kolo za njin teci
Cista ravna nij krivina
Fini kolo u Pipina

TTAAMMBBUURR

SSUUDDAACC

Tako želin reć van radi
Dvi besedi o paradi
Ovo leto si su mlaji



Al čuvaju običaji

Dva Antonca i Mario
Kapelnik jin je Dario
Po Bribiri lipo plaze
Mile pokazuje staze

Vrimenskoga nima sata
On je tu od drugog rata
Nijedan se još nij rodil
Doklij on v paradu hodil

Niti danas nima mira
Po tri instrumenti svira 
Dogodi se da ne svira
Ma muj v rukah tad bandira

Pokojnikuj bila želja
Da ga on na sprogod pelja

Fortunal je gori sviral
V domu ki sej renoviral
Novi stoli i stolice
Šalteri i sijalice

A naroda cela sila
Na sin stolcen rit je bila
Mačkarani i civili
Si su v našoj sali pili

Ako niste razumeli
Totu konobari Eli
Fino Udruga posluje
Tesla maski nagrađuje

Denis dobro vino toči
Još zorun na Nives skoči
Kad pobroje da su v plusu 
Med nogi joj daje pusu

TTAAMMBBUURR

Sada iman tešku muku
Da pročitan oporuku
Nikomur niš ne ostavlja
Simi želi samo zdravlja

Sitila sej bena stara
Teti Anice z bunara
Ostavlja joj dva artikli
Mikrafon i nove štikli

Va starih sej natancala 
Kad je vnuku udavala
Istinaj to ljudi živa
Šest ur v jutro ona piva

Zora rudi dan se beli
Evo nas va našen seli 
Saki joj se v seli divi
Sto let nek nan ona živi

Kij napisal Tvena Marka
Toj sjebalo našeg Darka
Lanij svatil našu šalu



V karikij bil va finalu

Ja se dalje pačat neću 
Neg mu želin treću sreću
Prenosin mu želju našu
Osvani va milijunašu

Travaricu jednu miću
Miloradu Stojeviću
On ne gljeda više kuli
Uči dicu va Seuli

Moremo se sada kladit
Oriži će v polji sadit
Spleć će hitit velo brime
Prnest oće novo sime

«GRADITELJU» misli na te 
Naučil je i karate 
Nek i dalje uči dicu
Štovat našu šahovnicu

TTAAMMBBUURR

AABBUUKKAATT

Oporuki nij preduga 
Sad obraća se Udruga
Udruga ka zavo mari
Ostavlja za općinari

Načelniku nan Crniću
Frankopansku slikovnicu
Da ju čita on na miri
Kad ne bude va Bribiri

Šefu vladi Citkoviću
Frankopansku bisernicu

Da nauči dva vokala 
Još Hrvatska nij propala

Pred ljuden vas molin sprotu
Zisadite tu sramotu
Sada gredu van izbori
Vrnite čunići gori

Graditelji krov nek znamu
Otpeljaju Amsterdamu
Pametan sej čovik sitil
Mark je v kući oganj snitil

Lipi poklon našeg grada 
Na krovi muj i ograda
Još k tomu dvi vele pivi
Samo neka on poživi

Za spomenik na Ćokovu
Ostavil san ku god novu
Fala vami za strpljenje 
Pridite na pogubljenje

TTAAMMBBUURR

Udruga za mesopusne običaje Bribir posebno 
zahvaljuje svim sponzorima koji su na bilo 
koji način pomogli u realizaciji Mačkara 2007., 
a posebno:

Agenciji KATARINA LINE Opatija

Građevinskom poduzeću ARCUS

Općini Vinodolskoj

Županiji Primorsko Goranskoj

Zahvala autora:

Veliko fala mojim prijateljimi Ivanu Spoji –
Markovu i Vladi Piškuliću – Gutenbergu ča 
su našli volje i vrimena !

